
Naslovna fotografija: 
Eman Kero tokom snimanja kampanje povodom 
Međunarodnog dana djece oboljele i liječene od raka. 
Fotografija Radoš Jovanović, 2026.

Hana i Eman sa psihologinjom tokom svog boravka u 
Roditeljskoj kući Sarajevo, 2025.



Dragi naši,

iza nas je još jedna godina ispunjena izazovima, ali i izuzetnim rezultatima koji potvrđuju snagu zajedništva i povjerenja koje gradimo godinama. Posebno smo 
ponosni na kontinuiran i uspješan rad roditeljskih kuća u Sarajevu i Tuzli, koje su i ove godine bile siguran dom i oslonac porodicama djece na liječenju, mjesto 

podrške, razumijevanja i nade u najtežim trenucima.

Kroz Interventni medicinski fond pružili smo podršku velikom broju djece, omogućivši pravovremenu dijagnostiku, nabavku terapija i odlazak na liječenje kada je 
to bilo najpotrebnije. Svjesni da borba ne završava posljednjom terapijom, započeli smo implementaciju Projekta praćenja kasnih posljedica liječenja kod djece i 

mladih liječenih od raka, čime sistemski brinemo o njihovom dugoročnom zdravlju i kvaliteti života.

Posebnu snagu zajedništva osjetili smo na najmasovnijoj trci i šetnji Zlatni krug do sada, gdje smo zajedno poslali snažnu poruku podrške djeci i porodicama koje 
prolaze kroz onkološko liječenje. Taj dan bio je simbol solidarnosti i dokaz da naša misija ima široku i iskrenu podršku zajednice.

Godinu smo zaokružili izradom Strategije rada Udruženja za period 2026–2030, jasnog i ambicioznog plana koji će usmjeravati naš daljnji razvoj, jačanje kapac-
iteta i unapređenje usluga za djecu i porodice širom Bosne i Hercegovine.

Hvala svima koji su svojim povjerenjem, partnerstvom i podrškom omogućili da rastemo, unapređujemo programe i budemo siguran oslonac onima kojima smo 
najpotrebniji.

S poštovanjem,

Fikret Kubat, direktor Udruženja

„Naša je misija da svako dijete i svaka 
porodica, u najtežim trenucima, osjete da 
nisu sami, da imaju siguran dom, podršku i 

nadu koja traje.“

Direktor Fikret Kubat sa Asjom, Ajlin i 
Ahmedom u Roditeljskoj kući Sarajevo, 2026.



Adis tokom snimanja kampanje 
povodom Međunarodnog dana djece 

oboljele i liječene od raka, 2026.



Programi djelovanja 
Udruženja
Udruženje „Srce za djecu oboljelu od raka“ svoje aktivnosti provodi kroz jasno definisane programe 
koji su usmjereni na sveobuhvatnu brigu o djeci i mladima oboljelim i liječenim od raka, kao i 
njihovim porodicama. Svaki program osmišljen je tako da odgovori na stvarne potrebe djece, od 
trenutka postavljanja dijagnoze, tokom liječenja, pa sve do perioda oporavka i dugoročnog praćenja 
zdravlja.

Zahvaljujući kontinuiranoj podršci partnera, donatora i prijatelja Udruženja, već više od dvije decenije 
gradimo sistem podrške u Bosni i Hercegovini koji djeci osigurava kvalitetnije liječenje, siguran 
smještaj, stručnu psihosocijalnu pomoć i priliku za dostojanstveno i ravnopravno odrastanje.
U središtu svakog našeg programa je dijete te njegovi sigurnost, zdravlje, dostojanstvo i budućnost.

U nastavku izvještaja predstavljamo ključne programe kroz koje djelujemo: psihosocijalnu podršku, 
rad roditeljskih kuća, program za mlade liječene od raka te rehabilitacijske i razvojne aktivnosti, za-
jedno s drugim inicijativama koje doprinose sistemskom unapređenju brige za djecu oboljelu od raka.

Porodica Čirak iz Goražda tokom posjete mobilnog 
tima sa donacijom prehrambenog paketa, 2025.



Snaga, utjeha i radost u teškim trenucima
Naš program psihosocijalne podrške razvijen je kroz dugogodišnje iskustvo 
rada s djecom oboljelom od raka i njihovim porodicama. U centru pažnje su 
njihove emocionalne, psihofizičke i socijalne potrebe, ali nikada ne gubimo 
iz vida najvažnije - da iza svake potrebe stoji ljudsko biće koje se suočava 
s teškim životnim izazovima i kojem su potrebni toplina, razumijevanje i 
blizina. Svakodnevno se trudimo pružiti djeci i porodicama snagu u trenuci-
ma nesigurnosti, utjehu u trenucima tuge i trenutke radosti kad im je sreća 
najpotrebnija.

Program obuhvata kontinuirano praćenje djeteta od trenutka postavl-
janja dijagnoze, kroz sve faze liječenja i oporavka. Pružamo podršku kroz 

kreativne radionice, psihoterapiju za djecu, roditelje i medicinsko osoblje te 
kroz palijativnu njegu i pomoć roditeljima nakon gubitka djeteta. Radimo 
i na edukaciji šire društvene zajednice, izrađujemo perike za djecu koja su 
doživjela privremeni ili trajni gubitak kose te osiguravamo pomoć u nabavci 
lijekova, medicinske opreme, socijalnih paketa, ogrjeva i podršku tokom 
odlaska djece na liječenje izvan Bosne i Hercegovine.

Ovaj program predstavlja srce našeg djelovanja, mjesto gdje svaka porodica 
može pronaći razumijevanje, sigurnost i snagu za suočavanje s najtežim 
trenucima.

Luna sa perikom iz projekta Moja kosa tvoja 
kosa u Roditeljskoj kući Sarajevo, 2025.

Radionica sa izliječenom djecom u Roditeljskoj 
kući Tuzla, 2025.

Matej sa psihologinjom Aldinom na kretivnoj 
radionici u Roditeljskoj kući Sarajevo, 2025.



Drugi dom gdje bol zamjenjuje toplina
Liječenje djece suočava porodice s ogromnim fizičkim, psihičkim i materijalnim izazovima. Dokazano je da očuvanje porodične atmosfere značajno poboljšava 
opšte zdravstveno stanje djeteta i njegove šanse za uspješan oporavak. Upravo iz te potrebe nastala je naša Roditeljska kuća Sarajevo, mjesto koje oboljeloj 
djeci i njihovim porodicama pruža toplinu doma, sigurnost i trenutke olakšanja od bolničke svakodnevnice.
Otvorena u aprilu 2016. godine u krugu Pedijatrijske klinike Jezero u Sarajevu, kuća nudi 700 kvadratnih metara korisnog prostora, uključujući 10 porodičnih 
apartmana sa kupatilom, zajedničku kuhinju i dnevni boravak, multifunkcionalnu salu s igraonicom, vešeraj, krovnu terasu i uređene zelene površine za igru i 
relaksaciju. Roditeljska kuća posjeduje energetski certifikat A i koristi solarnu energiju za pripremu tople vode.
Tokom 2025. godine omogućili smo kontinuiran besplatan smještaj, osnovne životne namirnice, sredstva za higijenu, dezinfekciju i zaštitu, kao i sve potrebne 
materijalne i tehničke uvjete za rad kuće i održavanje vanjskog prostora.
Ova podrška nije moguća bez dobrih i odgovornijih ljudi, naših donatora i prijatelja, koji misle na porodice i djecu kojima je pomoć najpotrebnija.

Toplina i sigurnost u srcu Tuzle
U aprilu 2024. godine Udruženje „Srce za djecu oboljelu od raka“ otvorilo je svoju drugu Roditeljsku kuću na području FBiH, u Tuzli, zahvaljujući velikodušnim 
donatorima koji su prepoznali njen značaj – Sekretarijatu za vakufe Države Kuvajt, Zakat House, Vakufskoj direkciji Islamske zajednice u BiH, Vladi FBiH i 
Ministarstvu za rad i socijalnu politiku, kao i brojnim pojedincima koji su na bilo koji način pomogli.
Baš poput sarajevske, Roditeljska kuća u Tuzli pruža djeci i njihovim porodicama smještaj, psihosocijalnu podršku i pomoć tokom izazovnog procesa liječenja. 
Kuća raspolaže s 400 kvadratnih metara prostora, uključujući pet apartmana u kojima istovremeno mogu boraviti pet porodica, dnevni boravak, igraonu, 
kuhinju, vešeraj i druge zajedničke prostorije.
Od njenog otvorenja uspjeli smo uspostaviti funkcionalan sistem rada kuće, smještaja djece i porodica te osigurati sve neophodne materijalne i tehničke 
uvjete. Djeca i porodice imaju kontinuiran besplatan smještaj, osnovne životne namirnice, sredstva za higijenu, dezinfekciju i zaštitu, kao i siguran i topao 
prostor za odmor i oporavak tokom liječenja.
Ova kuća je još jedno mjesto gdje toplina, sigurnost i podrška pomažu porodicama da lakše prebrode najteže trenutke.

Eman na rođendanu u 
Roditeljskoj kući Sarajevo, 2025.

„Hvala vam puno svima što mislite 
na nas. Bili ste nam ogromna 
podrška kad smo bili potpuno 

izgubljeni. To se ne zaboravlja.” 
- Alma Jašarević, majka liječenog djeteta

Esma na radionici u Roditeljskoj kući Tuzla, 2025.



Asja i mama Anida u 
Roditeljskoj kući Sarajevo, 2025



Snaga iskustva i nada koja inspiriše
MladiCe predstavljaju mrežu mladih izliječenih od raka i aktivna su grupa unutar Udruženja „Srce za djecu oboljelu od raka“. Osnovane 2011. godine, po uzoru 
na evropske grupe mladih koji su preboljeli rak, mladiCe danas broje 70 članova, a broj se stalno povećava.

Njihova misija je višestruka: zajedno s timom Udruženja rade na vlastitom osnaživanju, edukaciji, rehabilitaciji i resocijalizaciji te podižu svijest javnosti o 
problemima s kojima se susreću djeca i mladi tokom i nakon liječenja. Najvrednija poruka koju šalju svojom pričom je da rak može biti pobijeđen i da je život 
nakon bolesti pun mogućnosti.

Kroz Fond za stipendiranje, MladiCe ostvaruju pravo na finansijsku podršku tokom fakultetskog obrazovanja, kao i na neformalno obrazovanje koje im 
pomaže u razvijanju vještina i jačanju konkurentnosti na tržištu rada. Ova podrška motivira mlade da ne odustaju od svojih snova i da nastave graditi svoje 
buduće karijere.

Tokom 2025. godine mladiCe su aktivno volontirale u roditeljskim kućama, na rehabilitacionom kampu Vlašić, projektu „Moja kosa tvoja kosa“, humanitarnoj 
trci „Zlatni krug“, u Srce Shopu, na Svečanoj akademiji i akcijama darivanja krvi. Također su sudjelovale u implementaciji projekta „Praćenje kasnih posljedica 
liječenja malignih bolesti“, važnog za mlade izliječene od raka, kroz koji se radi na uspostavljanju sistema za praćenje dugoročnih posljedica bolesti i liječenja.
Na međunarodnom planu, MladiCe su aktivno sudjelovale na Konvenciji mladih liječenih od raka u Strugi (Crna Gora), sastanku Pancare na Jahorini, godišn-
jem sastanku CCI/SIOPE Europe u Budimpešti te konferenciji SIOP/CCI u Amsterdamu. Osim toga, bili su ključni učesnici u projektu CCI Europe EU Cayas Net, 
gdje su prepoznate kao najorganizovanija i najuspješnija grupa mladih izliječenih od raka.

MladiCe pokazuju da iskustvo i zajedništvo mogu biti najveća snaga, da mladima daje vjeru, podršku i motivaciju da žive punim životom, inspirišući sve oko 
sebe.

MladiCe na Rehabilitacionom 
kampu Vlašić, 2025.

MladiCe na sastanku u 
Roditeljskoj kući Sarajevo, 2025.



„Još jednom hvala na svemu, na druženju i 
vama divnima takvi kakvi jeste.“ 

Medina Ganić, majka djeteta koje se liječi
Učesnici Rehabilitacionog kampa 

Vlašić 2025



Ponovno otkrivanje radosti djetinjstva
Liječenje od raka predstavlja dug, zahtjevan i često traumatičan proces, koji iziskuje dugotrajnu izolaciju djeteta od vršnjaka i narušava prirodan tok djetinjst-
va. Djeci nedostaju njihov dom, svakodnevne aktivnosti i sloboda koju druga djeca nesmetano uživaju. Nakon završetka bolničkog dijela liječenja, povratak u 
matičnu sredinu često donosi izazove u resocijalizaciji i suočavanje sa stigmom društva.

Kako bismo pomogli djeci i roditeljima da povrate izgubljenu ravnotežu i radost, Udruženje svake godine organizuje posebno osmišljen rehabilitacioni kamp. 
Program je u potpunosti besplatan i uključuje smještaj, hranu, raznovrsne aktivnosti i medicinsku podršku. Održavanje kampa omogućeno je zahvaljujući 
donacijama, grantovima i aktivnostima Udruženja.

Vođeni izuzetnim iskustvima iz prethodnih godina, i 2025. godine organizovali smo kamp na Vlašiću, gdje smo zajedno prikupili mnogo pozitivne energije, 
osmijeha i nezaboravnih trenutaka koji djeci pomažu da se ponovo osjećaju slobodno, sigurno i sretno.





SRCE SHOP je naš kanal kroz koji svakodnevno podržavamo djecu oboljelu od raka. Kroz saradnju sa domaćim i međunarodnim partnerima, dizajnerima i 
dobavljačima, kreiramo jedinstvene kolekcije majica, dukserica i promo materijala. Svaki proizvod koji kupite ne samo da donosi radost, već direktno pomaže 
našim mališanima u njihovoj borbi.

U 2025. godini SRCE SHOP je nastavio rasti. Od novih kolekcija i inovativnih proizvoda do angažovanja zajednice i javnih ličnosti u promociji, čime smo dodat-
no osnažili misiju udruženja.

mjesto gdje svaka kupovina znači podršku

Ilda u duksu Ljubav iz 
zimske kolekcije, 2025.

Edis u duksu Let srca iz 
zimske kolekcije, 2025.

Myla, Mirela i Layla Redžić u duksu 
U srcu iz zimske kolekcije, 2025.

Lejna i Adis u duksevima 
Zagrljaj i Zmajevo srce iz zimske 
kolekcije, 2025.

Adna u duksu Zagrljaj iz zimske 
kolekcije, 2025.



Amna tokom snimanja kampanje povodom Međunarodnog 
dana djece oboljele i liječene od raka, 2026.



Zajedno 
za svijest 
i podršku 
djeci
Jedan od ključnih segmenata našeg rada jeste 
podizanje svijesti o izazovima i problematici 
dječijih malignih bolesti. Kompleksnost ove 
borbe zahtijeva angažman cijele društvene 
zajednice, a za to je neophodno da javnost bude 
informisana o svim aspektima liječenja i života 
djece oboljele od raka.

Zbog toga, Udruženje više puta godišnje 
organizuje kampanje za podizanje svijesti, koje 
istovremeno služe i kao fundraising aktivnosti, 
čime omogućavamo finansiranje velikog broja 
naših programa i projekata. Najznačajnije 
kampanje uključuju obilježavanje 15. februara 
- Međunarodnog dana djece oboljele i liječene 
od raka, „Zlatni septembar“ - mjesec posvećen 
podizanju svijesti o raku kod djece te jednu 
dodatnu fundraising kampanju.

Ove aktivnosti ne samo da šire znanje i razumi-
jevanje među građanima, već i jačaju osjećaj 
zajedništva i solidarnosti, pokazujući djeci i 
porodicama da nisu sami u svojoj borbi.



Zajedno gradimo puteve ka ozdravljenju
Dobra i funkcionalna saradnja s cjelokupnom medicinskom zajednicom ključna je za uspjeh naših programa i projekata. Pedijatrijske klinike i hematoonkološ-
ka odjeljenja u Sarajevu, Tuzli i Mostaru redovno učestvuju kao partneri i savjetodavci, osiguravajući stručnu podršku i siguran put ka ozdravljenju djece 
oboljele od raka.

Građenjem čvrstih mostova između medicinske zajednice i Udruženja jačamo kapacitete, unapređujemo programe i otvaramo nove mogućnosti za oboljelu 
djecu. Posebno smo ponosni na dugogodišnju saradnju s Hematoonkološkim odjelom Pedijatrijske klinike Kliničkog centra Univerziteta u Sarajevu, gdje je 
veliki broj naših projekata realizovan uz njihovu podršku te na izuzetnu saradnju s Odjeljenjem za hematologiju i onkologiju Klinike za dječije bolesti Univer-
zitetskog kliničkog centra Tuzla, koja donosi fantastične rezultate kroz projekte psihosocijalne podrške, izgradnju Roditeljske kuće u Tuzli i druge inicijative.
U 2025. godini dodatno smo unaprijedili saradnju s adultnim hematološkim i onkološkim odjelima u Sarajevu i Tuzli, a odlična međunarodna partnerstva 
nastavila su se s klinikama i organizacijama u Italiji, Sloveniji, Hrvatskoj, Turskoj i Srbiji. Ostvaren je kontakt za izmještanje djece na liječenje protonskim 
zračenjem na kliniku u Trentu.

Među našim strateškim ciljevima je i daljnji razvoj partnerstva s primarnim nivoom zdravstvene zaštite, uključujući osoblje lokalnih domova zdravlja i bolnica, 
kako bismo unaprijedili ranu dijagnostiku i omogućili djeci pravovremeni početak liječenja, čime značajno poboljšavamo njihove šanse za oporavak i zdravu 
budućnost.



Fikret Kubat, 
direktor
fikret.kubat@srcezadjecu.ba

Advija Arslan, projektna i finansijska 
menadžerka
advija.arslan@srcezadjecu.ba

Atifa Buldić - Bešić, 
PR menadžerka
atifa.besic@srcezadjecu.ba

Jasna Vatreš, 
sekretarka/upraviteljica Roditeljske kuće
jasna.vatres@srcezadjecu.ba

Harun Šabić, 
pravnik/koordinator za prava djece i mladih
harun.sabic@srcezadjecu.ba

SRCE TIM

Aldina Selimagić - Šljivo, 
psihologinja/psihoterapeutkinja
aldina.sljivo@srcezadjecu.ba

Sabina Duman, 
psihologinja/psihoterapeutkinja
sabina.duman@srcezadjecu.ba

Fuad Halilović, 
projektni asistent
fuad.halilovic@srcezadjecu.ba

Senada Ablaković, 
projektna asistentica
senada.ablakovic@srcezadjecu.ba

Matea Jovanović Nešić, 
kreator sadržaja
matea.jovanovic@srcezadjecu.ba

Firma Srce d.o.o. čiji osnivač je 
Udruženje Srce za djecu oboljelu od raka

Amila Čedić, 
koordinatorica za tehničku podršku
info@srcedoo.ba

Ajdin Muminović, 
proizvodnja
ajdin.muminovic@srcedoo.ba



Kako stvaramo promjene?
Inovacije, posvećenost i solidarnost temelji su rada Udruženja „Srce za djecu oboljelu od raka“, kroz koje kontinuirano razvijamo nove načine podrške djeci 
oboljeloj od raka i njihovim porodicama. Zajedno sa zdravstvenim institucijama, partnerima, donatorima i zajednicom radimo na stvaranju konkretnih i 
održivih promjena kako nijedno dijete i nijedna porodica ne bi prolazili kroz ovu borbu sami.



• Raiffeisen Bank
• BH Telecom
• Telemach
• ZIRA
• Vakufska direkcija Islamske zajednice u Bosni i Hercegovini
• Al Najat Charity Kuwait
• Kuwait Awqaf Public Fondation
• Zakat House
• Tawasul - Kuwaiti Society for Cultural Dialogue 
• Al - Abdulghani Qatar
• KPMG
• Bosnalijek
• Diplomatski zimski bazar
• Podravka
• Grawe osiguranje 
• Perutnina Ptuj
• Violeta
• Hold Ina
• Konzum/Mercator
• Vispak
• Asa Banka

• Bingo
• Mastercard
• Američka trgovačka komora u BiH
• Porche
• Sparkasse
• Core
• UniCredit Bank
• Hyundai
• EOL
• Sec One
• Lindex
• Lions Club International Foundation
• BHelp UK
• A2B Express
• Sarajevo City Center
• 3ptih
• OREA
• Newevent
• Profis - agencija za prevođenje
• NoLab
• TX Fusion

Naši partneri, donatori i prijatelji ključni su dio naše priče o pružanju brige i pomoći djeci oboljeloj od raka i njihovim porodicama, bilo da se radi o pobol-
jšanim zakonima, novčanim sredstvima, donacijama robi i uslugama ili volontiranju. Mi gradimo ove prijateljske mostove kako bi naši partneri i donatori 
postigli svoje ciljeve, a mi se približili našoj misiji pružanja aktivne, trajne i cjelovite podrške djeci oboljeloj od raka i njihovim najbližima.

 Institucije i organizacije svojim strateškim i programskim opredjeljenjem doprinose ostvarivanju jednakih prava djece oboljele od raka i njihovih najbližih. Sa 
našim strateškim partnerima aktivno radimo na kreiranju i razvoju politika pomoći i podrške našim malim pacijentima i podizanju standarda u pedijatrijskoj 
onkologiji i rehabilitaciji.

• NLB Banka
• Intesa San Paolo Banka
• BBI Banka
• Lilies of Hope Chicago
• Lutrija BiH
• Barel
• Orbico
• Junuzović Fondacija
• BS Telecom Solutions
• Olimpija voda
• Atlantic Grupa
• Medical
• Damir Džumhur
• Jala Brat/Buba Corelli
• Medical Park
• Mlinar
• Akova Group
• Minerva Medica
• Hotel Courtyard by Marriott
• Stanić Group
• Cementara Kakanj
• Mozzart
• Europlakat
• Metromedia 
• Fo4a Arhitecture
• Wood Team
• Alma Ras
• IGM
• Narodnja kuhinja Stari Grad
• Via Media
• Coding
• Hills Hotel
• Husnija Kurtović
• Lions Club International Tuzla
• Centrotrans
• Tropic

• MHS
• DHL
• Moj San
• Zanat 
• Duhan Promet
• Sem Soluzioni 
• EuroExpres Banja Luka
• Medimpex Sarajevo
• Softray Solutions
• NATRON HAYAT 
• Ytong BH 
• Rotary klub Tuzla i Sarajevo
• Maarif International Schools
• Školski centar “Mehmed Handžić”
• Vrtić Amel i Nur
• Džemat Ulm
• Najla Strong Foundation
• Reflex Mostar
• Mi99
• FK Sarajevo
• FK Željezničar
• Ćurčića Vakuf
• Katolički školski centar „Sveti Franjo“ Tuzla
• OŠ „Mustafa Busuladžić“
• Halal Expo
• Humanitarna trka Stojčevac
• OC Bjelašnica
• OC Jahorina
• Orka
• Grawood
• Medžlis Tuzla
• Crvena Jabuka
• Mažoretkinje Rama
• Dm BiH
• Edenia Label
• Akademski kulturni centar „Seljo“

• Maskote facepainting Aldijana
• Sektor za policijsku podršku Uprave policije 

MUP-a KS
• FineFood
• Poljoprivredno - medicinska škola Brčko
• Salvit
• Mepromex Tešanj
• Cazin City Center
• Porodica Krajina
• Vlatko Glavaš
• Alem Hadžić
• Đemila Ćehajić
• OBN TV
• Elite Media
• Plakat d.o.o.
• Kameleon
• Max Led Media
• Maxmedia
• Info Media Group
• OKK Sloboda 
• Total Media
• Saturn Media
• Foura Visoko
• Eurocompany
• Pozorište mladih Tuzla
• Srednja strukovna škola „Fojnica“ Kiseljak
• OŠ „Huso Hodžić“ Tešanj
• OŠ „Kiseljak 2“ Zabrđe
• Ženski rukometni klub „Barbies“ Gračanica

Strateški donatori

donatori 2025



• Denis Bećirović - član Predsjedništva Bosne i Hercegovine
• Ministarstvo odbrane Bosne i Hercegovine
• Ministarstvo civilnih poslova Bosne i Hercegovine
• Vlada Federacije Bosne i Hercegovine
• Federalno ministarstvo zdravstva
• Federalno ministarstvo rada i socijalne politike
• Vlada Kantona Sarajevo
• Ministarstvo za rad, socijalnu politiku, raseljena lica i izbjeglice Kantona 

Sarajevo
• Ministarstvo zdravstva Kantona Sarajevo
• Ministarstvo zdravstva i socijalne politike Unsko – sanskog kantona
• Ministarstvo zdravstva Tuzlanskog kantona
• Ministarstvo za rad, socijalnu politiku i izbjeglice Zeničko – dobojskog 

kantona
• Zavod za transfuzijsku medicinu Federacije Bosne i Hercegovine
• Zavod zdravstvenog osiguranja i reosiguranja Federacije Bosne i 

Hercegovine
• Zavod za javno zdravstvo Federacije Bosne i Hercegovine
• Zavod za javno zdravstvo Kantona Sarajevo
• Zavod zdravstvenog osiguranja Kantona Sarajevo
• Grad Sarajevo
• Grad Tuzla
• Grad Visoko
• Grad Bihać
• Grad Cazin
• Grad Goražde
• Grad Gračanica
• Općina Centar Sarajevo
• Općina Stari Grad Sarajevo
• Općina Novo Sarajevo
• Općina Kakanj
• Općina Ilidža
• Općina Tešanj
• Općina Kladanj
• Općina Trnovo

• Childhood Cancer International 
• SIOPE
• Pancare
• Klinički centar Univerziteta u Sarajevu
• Univerzitetsko klinički centar Tuzla
• Sveučilišna kantonalna bolnica Mostar
• Udruženje Iska Banja Luka
• Crveni Križ Federacije Bosne i Hercegovine
• AGEOP Italija
• Croce Verde Italija

PARTNERI Zajedno ka snažnijoj podršci:
Strategija 2026 - 2030
U 2025. godini Udruženje je izradilo novi strateški dokument za period 2026–2030, s ciljem unapređenja sveukupne podrške djeci oboljeloj od raka i njihovim 
porodicama. Kroz inkluzivan i participativan pristup, definisani su ključni pravci djelovanja koji obuhvataju unapređenje standarda liječenja, jačanje psihoso-
cijalne podrške, razvoj edukativnih programa, sistemsko praćenje nakon liječenja te osiguranje dugoročne samoodrživosti Udruženja.

Strategija je zasnovana na prepoznatim potrebama korisnika, iskustvu stručnjaka i međunarodnim praksama, uz snažan fokus na zagovaranje sistemskih 
rješenja i izgradnju partnerstava na nacionalnom i evropskom nivou. Ovaj dokument predstavlja temelj za dalje unapređenje usluga i jačanje uticaja 
Udruženja u narednom petogodišnjem periodu.



SUMIRANE  FINANSIJSKE INFORMACIJE
za posljednja tri obračunska perioda

U 2025. godini ostvaren je rast prihoda za 27,55% u odnosu na 2024. godinu, dok su ukupni rashodi rasli za 27,98%.
Udruženje Srce za djecu oboljelu od raka utrošilo je od ukupno ostvarenog prihoda u 2025. godini 3,70% prihoda na troškove koji se odnose programski 
razvoj, promociju, vidljivost i fundraising te 9,5% na troškove menadžmenta i administraciju Udruženja.
Ostatak ukupno ostvarenih prihoda sa učešćem od 86,80% utrošen je na programske usluge, dok je iznos od 0,06% prihoda ostao kao neraspoređen, te će se 
iskoristiti u narednom periodu. 
U poređenju sa  2024. godinom Udruženje Srce za djecu je u 2025.godini uz povećan iznos ukupnog prihoda smanjilo troškove programskg razvoja, promoci-
je, vidljivost i fundraising-a za 3% u odnosu na učešće u 2024.



Naš fokus u 2026. godini

Svaka od ovih aktivnosti ima za cilj da djeci i porodicama pružimo stabilnu podršku, osnažimo ih za svakodnevne izazove i osiguramo bolje šanse za zdrav i 
kvalitetan život. Godina 2026.  bit će godina u kojoj zajedno nastavljamo graditi nadu, sigurnost i budućnost naših malih heroja.

Pred nama je nova godina puna izazova, ali i prilika da učinimo život naših mališana i njihovih porodica ljepšim, sigurnijim i ispunjenijim. U 2026. godini 
nastavljamo raditi na unapređenju naših programa, ali i na poboljšanju položaja djece oboljele od raka u društvu Bosne i Hercegovine.

Posebnu pažnju usmjeravamo na sljedeće aktivnosti:



Džejla tokom boravka u 
Roditeljskoj kući Sarajevo, 2025.



Vaša dobrota, 
podrška i nesebičnost daju snagu
našoj djeci i njihovim porodicama.
Hvala vam što ste njihova nada!

Ko spasi jedan život kao da je spasio cijeli svijet!




